
CHIMANYIKWIROCHA MESIYA

 Tiyeni tisindamiske mitu yithu pa kanyengo waka.
Chiuta wakutemweka, para ise tikupulika sumu yira,

“Yesu wali pafupi, ndipo vinthu vyose ndi vyamachitiko,” ichi
chikukondwereska mitima yithu kumanya kuti icho ntchikuru
kuruska sumu. Ndi Unenesko. Imwe muli muno. Fumu, ine
nkhugomezga kuti Imwe mwanguŵa waka kuseri kwa kachisi
sono nthena, nakoso; mama muchoko yura wangunyamura
mwana muchoko yura, wazumbwanga, mu vura; ndipo
mwanarumi wachinyamata yura kuniyimbiranga chifukwa
cha wakutemweka wake, kutali kula mu chipatala, wafwanga.
Pulikani malurombo ghithu, Fumu. Muli ŵanthu ŵakhala
mu tchalitchi ili dazi lose lathunthu, kufuma sikisi koloko
mlenji uwu. Iwo ŵakulindizga kuti ŵamuwoneni Imwe, Fumu.
Iwo ŵangutipulika ise tikuyowoya muhanyauno kuti Imwe
mukawuka ku ŵakufwa. Ndipo Imwe muchali Yesu mweneyura
wamoyo usiku uwu, pati pajumpha virimika nayintini handiredi.
Imwe muchali ndithu Yesu. Ndipo ise tikuromba, Chiuta,
kuti Imwe muchizgenge munthu waliyose murwari uyo wali
mu Kuŵapo Kwauzimu. Nkhuromba paleke kuŵa munthu
wakufoka pakati pithu para chisopo ichi chamara. Tiwoneskeni
waka ise, Fumu, kuti Imwe muli muno.
2 Ise tikughanaghana za ŵanthu ŵaŵiri pa mlenji ula wa
Isitara, awo ŵakakhumudwa, kwambura nkhayiko, kweni
ŵanandi muno mbakukhumudwa usiku uwu, mbarwari
ndipo ŵakuchira yayi, madokotala ghatondeka pa iwo,
ndipo apo iwo ŵakarutanga pa ulendo wawo, kukaŵa
Mlendo Uyo wakakumana nawo ndipo wakayowoyeskana
nawo, wakayowoya za Malemba, dazi lose. Ndipo mu nyengo
yausiku, para Iyo wakati wanjira nawo mu chipinda ndipo
wakajara chijaro, Iyo wakachita chinyake. Iyo wakachita
ichi umo Iyo wakachitira pambere kundachitike kupayikika,
ndipo iwo ŵakamanya kuti yura wakaŵa Fumu yikawuka.
Iyo wakazgeŵerekera ku maso kwawo. Iwo ŵakachimbira
mwaluŵiro, ŵakaruta kuti ŵakaphalire ŵanyake, “Iyo wawuka
ku ŵakufwa.”
3 Chiuta, ise tikuromba kuti Iyo wafike pakati pithu
usiku uwu na kuchita vinthu ivyo Iyo wakachita pambere
kundachitike kupayikika Kwake. Virimika nayintini handiredi
vyajumpha ndi kanthu yayi kwa Iyo; Iyo Ngwamuyirayira.
Ndipo nkhuromba ŵanandi muno usiku uwu ŵarute kunyumba
mwaluŵiro, kuphaliranga ŵawoli ŵawo, ŵafumu ŵawo,
ŵakutemweka ŵawo, ŵazengezgani ŵawo, “Iyo ngwamoyo! Iyo
wanguwonekera kwa ine usiku uwu! Iyo wanguchizga urwari
wane! Ine ndiŵenge makora sono.” Perekani ichi, Ŵadada. Ise

tikuromba ichi mu Zina la Yesu. Amen. (Imwe mungamanya
kukhala pasi.)
4 Ine nkhuphepeska kuti ine mazgu ghasasa, kweni
ine ndakhala wakutangwanika chomene kuyowoyanga,
kubapatizanga; nkhaŵa na chikhoso kwamba na kwamba,
kufumira apo ine nkhizira kufuma kusika mu Florida na
kula mu vilwa. Ine nkhwenera kuti ndirute mlenji sono, ku
California, pafupifupi mwezi wose wa maungano. Ntheura
ine nangufumba M’bale Neville usange iyo wangapharazga
m’malo mwa ine usiku uwu, ndipo ine ndiri na chisimikizgo kuti
imwe mwangupulika uthenga uweme. Ise tangukondwera nacho
chisopo cha mlenji uwu kufuma kwa M’bale Neville. Ndipo ise
tikugomezga kuti Chiuta warutirirenge kuŵa na iyo na mpingo
uwu, apo iyo wakuchita uliska kuno.
5 Sono ine nangukumana waka na Billy kuwaro kula, ndipo
iyo wangundikhwaska waka kulwandi, ndipo iyo wanguti,
“Adada, ŵanthu ŵayimirira umu, ndipo ŵanyake ŵa iwo
ŵakhala umu dazi lose.”
6 Ine nkhati, “Enya, ine ndine wakukondwa kuti visopo
vithu vikusenderera ku umaliro, ntheura imwe muyimirirenge
yayi.” Ndipo vura yikurokwa. Ndipo para ine nanjiranga mu
nyumba, banja lichoko lafumanga mu galimoto kuwaro kula,
liri na bonda muchoko murwari, ndipo uyu wazumbwanga.
Mwanakazi watondekanga nanga nkhunjira mu miryango.
Kweni mwakusimikizga umo ine ndayimirira pano, Chiuta
wangumuchizga bonda yura, chiyimilire kuwaro kula. Um-hum.
Umo Iyo wakuzgorera pemphero!
7 Ndipo sono para ise tanguti tamalizga kupharazga
muhanyauno, ndipo mlenji uwu ine nangupharazga pa
visambizgo vinkhonde: Kukhala Wamoyo, Kufwa, Kuŵikika Mu
Dindi, Kuwuka, Kwiza.

Kukhala wamoyo, Iyo wakanditemwa ine;
kufwa, Iyo wakandiponoska ine;

Kuŵikika Mu Dindi, Iyo wakayegha
zakwananga zane;

Kuwuka, Iyo wakandirunjiska kwaulere
muyirayira:

Dazi linyake Iyo wafikenge—o, dazi
lauchindami!

Ise takhala, kulaŵiskanga usiku uwu, kulindizganga
kuwonekera Kwake.
8 Ntchifukwa uli ise tazurana mkati muno? Ntchifukwa uli
ŵanthu ŵakwiza kuzakapulika Ivangeli? Kweni, mu kuphweka
Kwake, Ichi ndi chakuchitika chikuru chomene icho charu
chiri kuŵapo nacho. Yesu wakati, “Usange Ine ndakwera
kuchanya, Ine ndamuchemera ŵanthu wose kwa Ine.” Sono
chinthu ntchakuti, kasi chisopo icho ise tikuyowoya, kasi ichi

ndi chanadinadi? Kasi ndi Unenesko? Usange ndi Unenesko, ipo
ise tingamanya kugomezga Lizgu lirilose Baibolo likayowoya.
Usange ndi Unenesko yayi, ise tireke kuŵa na chakuchita
chirichose na ichi, ise tirutirire waka mu kwananga kwithu;
kurya, kumwa, pakuti machero ise tifwenge. Kweni ine
ndine wakuwonga chomene kumanya kuti Ichi cheneicho ise
tikuyowoya ndi Unenesko! Ndipo ndi chisopo chekha pera mu
charu…Kweni, chachinayi mu nambala, kweni ndi chisopo
chekha pera mu charu chapasi icho Mwambiski wakafwa ndipo
wakawukaso, ndipo ngwamoyo usiku uwu.
9 Ine nkhawona mu nyuzi, kuno mu nyuzi ya msumba dazi
linyake, uko iwo ŵakaŵa na mwanarumi, wa Buddha, wakiza.
Ŵanandi ŵa imwe mukachiwona chira mu nyuzi. Iwo ŵali
na mwanarumi uyo ndi wa Buddha muchoko uyo wakuchita
vinthu ngati ndiumo Buddha wakachitira; nkhumanya, iyo
wakachitapo minthondwe yayi, kweni chisambizgo chake na
chirichose chikaŵa waka ngati cha Buddha. Usange wa Buddha
wali na munthu ku malo ghauteŵeti, mutesi; Chiuta wali na
Mzimu Mutuŵa ku malo ghauteŵeti, Mzimu weneko wa Chiuta.
10 Sono, ise tanguyowoya za vinthu viweme ivi, kweni kasi
ichi chigwirenge ntchito? Kasi Mutuŵa…Kasi Mzimu Mutuŵa
wamugowokerenge munthu ku zakwananga zake? Kasi Iyo
wachizgenge urwari wake? Nadi, Iyo wachitenge. Iyo ndi
Chiuta, muyirayira. Sono, usange ise tingachita…Usange Yesu
wafikenge pakati pithu na kujisimikizgira Iyomwene, kuti Iyo
ngwamoyo, muno usiku uwu pakati pithu, ichi chikwenera kuti
chipangiske waliyose wa ise wagomezge phangano lirilose Iyo
wali nalo mu Baibolo.
11 Kasi walimo munyake muno uyo ntha wali kuŵamo mu
umoza wa maungano ghane nakale? Tiyeni tighawone mawoko
ghinu, mwaŵeneimwe ntha muli kuŵamo mu ungano nakale.
Laŵiskani waka, pafupifupi hafu wa gulu!
12 Ine ndine muchiriski yayi. Ine ntha nkhugomezga—ntha
nkhugomezga kuti waliko munthu uyo ndi muchiriski. Yesu
Khristu ndi Muchiriski.
13 Ndipo Iyo wakayowoya, para Iyo wakaŵa pano pa charu
chapasi, kuti Chiuta wakaŵa Muchiriski. Sono, para Iyo
wakaŵa pano pa charu chapasi, Iyo ntha wakayowoya kuti
wakaŵa Muchiriski, kweni Iyo wakawoneska ku ŵanthu
chimanyikwiro Chake cha Umesiya, ndipo chimanyikwiro chira
cha Umesiya chikaŵa kumanya chisisi cha mtima wawo. Kasi
mbalinga ŵakumanya uwo ndi unenesko?
14 Para Iyo wakaphalira Petros, para iyo wakati wafika
panthazi Pake, ilo likaŵa zina lake, ilo zina la dada wake
likaŵa; Petros wakagomezga mu nthowa yakuti, na chipulikano
chantheura, mwakuti Yesu wakamupa makiyi gha ku Ufumu,
pamanyuma, ndipo wakamupa mazaza pa Mpingo.

15 Para Filipu wakasanga Nathaniel musi mwa khuni, ndipo
wakamuphalira iyo, “Zanga ndipo uzakawone Uyo ine nasanga,
Yesu wa ku Nazarete, mwana wa Yosefe.”
16 Ndipo msopisopi wakulimbikira chomene yura wakati,
“Kasi chingaŵako chinthu chiweme chingafuma mu Nazarete?”
17 Iyo wakamupa zgoro liweme chomene ilo munthu munyake
wakamanya kupereka. Iyo wakati, “Zanga ndipo uzakawone.
Kususka waka yayi. Zanga, uzakajiwonere wamwene.”
18 Ndipo para Filipu wakati wafika waka na Nathaniel, Yesu
wakayowoya kwa iyo, “Wonani mu Israel, mwa uyo mulije
chinyengo!”

Iyo wakati, “Kasi Imwe mukandimanya pauli ine, Rabbi?”
Iyo wakati, “Pambere Filipu wandakucheme iwe, Ine

nkhakuwona iwe musi mwa khuni.”
Iyo wakati, “Imwe ndimwe Mwana wa Chiuta, Fumu ya

Israel.”
19 Iyo wakaphalira mwanakazi pa chisime icho chikaŵa mu
mtimawake. Vinthu ivi vikasimikizgira kuti IyowakaŵaMesiya.
Ndipo usange Mesiya yura wawuka ku ŵakufwa muhanyauno,
ndipo wapanga mphepisko, ndipo wachizga urwari withu na
kugowokera zakwananga zithu, ntheura chinthu chekha pera
Iyo wangamanya kuchita chingaŵa kuwoneska chimanyikwiro
chenechira kamozaso, kuti Iyo wachali wamoyo kupanga
phangano lirilose ilo Iyo wakapanga, kukwaniriskika. Ndi
unenesko uwo? Tiyeni tigomezge icho sono apo ise tikuromba.
20 Fumu, ŵanthu ŵakulindizga. Lizgu limoza kufuma kwa
Imwe liŵenge likuru kuruska ilo M’bale Neville panji ine
tingamanya kuyowoya mu nyengo za umoyo withu wose. Lizgu
waka limoza. Sono, pali hafu wa gulu ili awo ŵali kughawonapo
yayi maungano nakale. Fumu Chiuta, Mlengi wa Kuchanya na
charu chapasi, tumani Nkhongono ya Yesu Khristu mu chipinda
ichi, Mweneyura wakawuka, Mzimu Mutuŵa uwo ukiza pa
Pentekosite, ndipo nkhuromba Iyo waŵaphakazge chomene
ŵanthu. Nkhuromba ine niŵe na nkhongono, nanga ndi mu
kusasa mazgu uku, kuti ndijipereke ndamwene kwathunthu ku
Mzimu Wake, mwakuti Iyo wangamanya kuyowoya kwizira mu
mazgu agha ghakudumukadumuka agho ine nkhupereka kwa
Iyo, walaŵiske kwizira mu maso agha agho ine nkhupereka kwa
Iyo, kuti wawoneske mboniwoni na vinthu ivyo vingapangiska
ŵanthu kuwona kuti Iyo wali kuwuka ku ŵakufwa. Ndipo para
ŵanthu aŵa ŵakuwona icho, nkhuromba gulu lose lizomere
phangano lirilose ilo Iyo wakapanga. Usange iwo ŵananga,
nkhuromba iwo ŵamuzomere Iyo chifukwa cha chigowokero.
Usange iwo ŵali na urwari, nkhuromba iwo ŵamanye kuti na
vitimbo Vyake ise ndise ŵakuchizgika. Perekani ichi, Fumu. Ise
tikuromba ichi mu Zina la Yesu. Amen.

21 Sono ndi bechu mukuru. Muno, panthazi pa ŵanthu thu
panji firi handiredi, ichi ntchipusu. Para iwe wayimirira
panthazi pa fayivi handiredi sauzandi, hafu miliyoni, vinthu
vyenevira vikuchitika. Iyo ndi Chiuta. Sono kasi mbalinga
muno mbarwari ndipo ŵakukhumba kuti ŵarombereke,
kwezgani mawoko ghinu. Wonani, pafupifupi hafu wa imwe,
panji kujumphirapo. Ine ntha ningaŵachema wose ŵafike
pachanya apa. Ine nkhughanaghana…Ine nkhuyenera kuti
ndimufumbeso Billy. (Nimufumbe iyo usange iyo wangupereka
makadi ghapemphero. Sono, kasi—kasi iyo wanguchita ichi?)
[M’bale wakuti, “Enya.”—Munozgi] Viri makora. Viri makora.
22 Pa Sabata yajumpha panji nyengo yajumpha para ine
nkhaŵa kuno, iwo ŵakapereka yayi makadi ghalighose gha
mapemphero, ndipo ine nkhafumba waka, “Kasi ndi ŵanthu
ŵalinga muno ŵali kuŵamo yayi mu ungano nakale?” Ŵanandi
ŵakakwezga muchanya mawoko ghawo, awo ntha ŵakaŵamo
mu ungano. Apo iwo ŵakaŵa chiyimirire na mawoko ghawo
muchanya, Mzimu Mutuŵa wakarutirira, kuŵaphaliranga iwo
icho iwo ŵakaŵa na icho matenda ghawo ghakaŵa, na icho
chikachitika; ndipo wakaŵachizga ŵanthu kwathunthu, mpaka
vyakutupa na vinthu vikazgeŵerekera, mpaka maopareshoni
ghakachitika yayi. Kasi ndimwe ŵalinga mukaŵa kuno kuti
mukachiwona icho masabata waka ghachoko ghajumpha?
23 Usange iyo wapereka makadi ghapemphero, ipo ise
tichemenge. Icho chikupereka ku ŵenekochikaya, ndipo
ntha ŵenekochikaya; ŵanthu awo ŵali kuŵamo mu ungano,
ŵanthu awo ŵandaŵemo; kuti ŵafike mu mzere wa pemphero.
Ise tingaŵachema yayi wose kuti ŵafike uku nyengo yimoza. Ise
tiŵachemenge waka mwakachetechete umo ise tingachitira.
24 Ndipo ine nkhukhumba kuti imwe muŵe ŵaneneska na
Chiuta. Muŵe ŵaneneska ku mwaŵene. Ndipo usange Yesu
Khristu wafikenge pakati pithu na kuwoneska na kuchita
ngati ndiumo Iyo wakachitira para Iyo wakaŵa pano pa
charu chapasi, kwendanga mu Galileya, imwe mukwenera
kuti mumuzomere Iyo pa chirichose icho imwe mukusoŵeka.
Imwe ntha mukwenera kuŵa pachanya apa pa gome. Iyo
wakuchindika chipulikano. Muli ŵanthu ŵanyake muno awo
mbarwari ŵali kuwaro uko mu gulu, awo ŵalije nanga ndi kadi
la pemphero, iwo ŵachirengemunthowa yiriyose. Kasi mbalinga
mbarwari ndipo ŵalije kadi lapemphero? Kwezgani muchanya
mawoko ghinu. Enya, ntha pali makadi ghanandi gha pemphero
agho ghaperekeka, wonani. Viri makora, imwe gomezgani waka.
Laŵiskani waka kudera uku.
25 Rekani ine ndimuwoneskeni icho Yesu wakachita para Iyo
wakaŵa pano pa charu chapasi. Kukaŵa mwanakazi, nyengo
yimoza, wakiza kwa Iyo. Ndipo iyo wakatondeka kunjira mu
gulu. Iyo wakaŵavye kadi la pemphero, kweni iyo wakakhwaska
kumphepete kwa chakuvwara Chake, pakuti iyo wakayowoya

mu mtima wake, “Ine nkhumanya Munthu yura wakuyowoya
Unenesko. Usange ine ningakhwaska chakuvwara Chake,
ine ndiŵenge makora.” Ndipo iyo wakakhwaska chakuvwara
Chake, wakafumamo mu gulu panyake likuru chomene kuruska
ili.

Yesu wakang’anamuka, ndipo wakati, “Ndinjani
wandikhwaska Ine?”
26 Petros wakamuchenya Iyo, ndipo wakati, “Ntchifukwa
uli Imwe mukufumba chinthu chantheura, penepapo wose
ŵakuyezga kumukhwaskani Imwe?”

Iyo wakati, “Kweni Ine nkhuwona kuti Ine ndafoka.”
27 Mboniwoni zikupangiska kufoka. Imwe mungachita yayi,
mungaruta patali yayi mu izi. Ndipo Iyo wakati, wakalaŵiska
zingirizge pa gulu mpaka Iyo wakamusanga mwanakazi,
ndipo wakamuphalira mwanakazi kuti iyo wakaŵa na suzgo
lakusulura ndopa, ndipo chipulikano chake chikamuchizga iyo.
28 Kasi mbalinga ŵakumanya icho? Baibolo likayowoya kuti,
“Yesu Khristu muhanyauno ndi Msofi Mukuru uyo wangamanya
kukhwaskika na kapulikiro ka kufoka kwithu.” Ndi unenesko
uwo? Enya, usange Iyo wakaŵa Msofi Mukuru, uyo wakamanya
kukhwaskika na kapulikiro ka kufoka kwithu, kasi Iyo
wangachita yayi ngati ndiumo Iyo wakachitira kale, usange Iyo
ndi mweneyura mayiro, muhanyauno, na muyirayira?
29 Ntheura imwe mwaŵeneimwe mulije kadi lapemphero,
imwe laŵiskani kudera uku, ndipo yowoyani mu mtima
winu, “Fumu, ine nkhugomezga na mtima wane wose,
ndipo ine nkhugomezga kuti Imwe mundichizgenge. Ndipo
ndizomerezgeni ine ndikhwaske chakuvwara Chinu. Ndipo
Imwe yowoyani kwizira mwa M’bale Branham ndipo
muphalireni iyo, ngati ndiumo Imwe mukachitira ku
mwanakazi, ndipo ine nimugomezgeninge Imwe.” Kasi imwe
muŵenge ŵaneneska mwantheura, na kumugomezga Chiuta na
mtima winu wose?
30 Billy Paul wanguyowoya, wanguyowoya maminiti
ghachoko ghajumpha, wanguyimirira apa, imwe mwanitorera
chakupereka cha chitemwa. Ine nangukhumba yayi kuti ichi
chichitike. Chira changuŵa…Kweni, nkhumuwongani imwe,
chimozimozi waka. Ine nkhuchikhumba ichi sono pa ulendo
wane wa ku California. Ine ndichigwiriskenge ntchito ku
Ivangeli.
31 Vyakupereka vichokovichoko ivyo imwe mukundipa ine,
imwe mukumanya icho chikuchitika ku ivi? Ine nkharuta ku
Puerto Rico na Jamaica masabata ghachoko ghajumpha, uko
iwo ŵakati ŵanthu fote sauzandi ŵakaphenduka mu mausiku
nayini. Ntchichi chikachita ichi? Vyakhumi vyinu. Para ine
nkhati ndaruta, mulara wa msumba wa…mweruzgi wa chilwa
wakayimirira, iyo wakati, “Ise tikuŵa na ŵaneni ŵakwiza

kuno ndipo ŵakutora vyakupereka vikuru, ndipo vikuŵa vya
ndalama zinandi. Kweni,”wakati, “paraM’bale Branhamwakati
wafika, iyo ntha wakafumba nanga ndi kopala la ndalama,
ntha wakatipempha kuti tilipire bilu yake ku hotela. Ndipo
iyo wakalipira mtengo wake yekha, pakwiza na pakuruta.”
Ntchichi chikachita ichi? Ndalama zinu. Ine nkhukhumba
kuwoneseska kuti nkhuzigwiriska ntchito makora izi. Ntheura,
pa Dazi la Cheruzgo, para ine nkhuyimilira panthazi pinu na
pa Chiuta, nkhuyenera kukapataula pa ichi, ichi chikachitika
makora. Ine nkhutora izi ndamwene,malinga ine ningakwaniska
kuruta, kuti ndichite chiweme chomene icho ine ningachita ku
uchindami Wake.
32 Sono ise tingachemeska yayi makadi ghose gha pemphero
pa nyengo yimoza, ntheura ine nighachemeskenge waka igho,
ghachoko waka pa nyengo yimoza.
33 Ndinjani wali na kadi la pemphero nambala wanu? Uli
iwe ukwezge muchanya woko lako, usange iwe ungayimilira?
Nkhanira kumanyuma kula, ndi dona mufipa. Zanga nkhanira
kudera a-uku, dona. Yenda ndipo zanga kuno kumphepete kwa
gome. Sono ndinjani wali na kadi la pemphero nambala thu?
Usange iwe ungayimilira, kwezga woko lako, kadi la pemphero
nambala thu. Dona mzungu uku. Viri makora, dona, iwe zanga
ndipo rondezga dona mufipa uyu pachanya uku, nkhanira
pachanya uku. Sono ŵandandike iwo kudera uko, Doc, malinga
uwu wazura waka pachanya apa.
34 Kadi la pemphero, nambala firii, uli iwe ukwezge muchanya
woko lako, usange iwe ungachita? Mabwana nkhanira kudera
uku, bwana. Nambala foru, uli iwe ukwezge muchanya woko
lako? Viri makora, dona, nkhanira kudera uku. Nambala fayivi,
uli iwe ukwezge muchanya woko lako? Mnyamata mwanichi uyu
nkhanira uku. Umo nkhuwonera, waliyose wa iwo ndi mlendo
kwa ine. Nambala sikisi, uli iwe ukwezge muchanya woko
lako? Nambala sikisi. Kasi ine nanguchema nambala fayivi,
nambala fayivi? Ndipo nambala sikisi, nayoso mlendo kwa ine.
Nambala seveni, uli iwe ukwezge woko lako? Kwezga woko
lako, iwe uli na nambala seveni. Viri makora, ine nkhugomezga
ine nkhumumanya munthu yura. Ine—ine nkhugomezga ine
nkhumumanya iyo. Nambala eyiti, uli iwe ukwezge woko lako,
usange iwe ungachita? Dona kudera uku. Viri makora, nambala
nayini. Viri makora, dona. Nambala teni. Viri makora, nambala
teni, dona.
35 Pali kunangiskika kunyake pamalo ghanyake. Kasi munthu
uyu ndi nambala vichi uku? Uli munyake wawonepo, ŵakovwira
ŵanyake imwe zaninge uku ndipo muwonepo. [Mlongosi
wakuti, “Iyo ndi eyite-foru.”—Munozgi] Eyite-foru. Ndi nambala
teni ndiyo ine nachemanga, yewo, nambala teni. Kweni ise
tifikengeko kwa iwe munthowa yiriyose. Icho chiri makora.
Wonani, ine namanya kasi nambala yako ndi vichi sono. Ndi

eyite-foru, yanguŵa ntheura yayi, iwe ukuti eyite-foru panji
chinyake ngati icho? Viri makora, iwe ulindizge waka uko.
Iwe gomezga waka. Ine nkhukuphalira iwe, usange iwe ntha
ugwiriskenge ntchito kadi lira, kadi la pemphero, iwe laŵiska
kudera uku ndipo mugomezge Chiuta, ndipo wona usange
Chiuta wazgorenge pemphero lako. Viri makora.
36 Nambala, kasi yanguŵa teni? Eleveni. Viri makora,
thweluvu. Sono, usange iwe ungayimilira yayi, mbwenu…
Nambala thweluvu. Satini, nambala satini, nkhanira
kumanyuma. Fotini, nambala fotini, kutali uko kumanyuma.
Nambala fifitini.
37 Igho ghanguperekeka palipose. Ŵanyamata awo
ŵakupereka agha, ŵakuti waka, “Ndinjani wakukhumba
kadi lapemphero? Kwezgani muchanya mawoko ghinu.” Iwo
ŵakughatora ndipo ŵakughasazga ghose, palije wakumanya
kasi wakutora vichi. Ndipo iwo ŵakughapereka waka igho
mwantheura umo.
38 Nambala fotini. Nambala fifitini, ndinjani wali na kadi la
pemphero fifitini, nambala fifitini? Nambala sikisitini, nkhanira
kumanyuma uko. Nambala seventini. Sono, usange nambala
sikisitini wali mu nyumba panji wayimilira kuwaro mu nthowa,
jisangire waka nthowa wamwene zanga. Nambala…Phepa,
ine nanguliwona yayi woko lako, mlongosi, pa iyi. Iwe ndiwe
sikisitini? Viri makora…[Mlongosi wakuti, “Seventini.”—
Munozgi] Seventini. Eyitini, nayintini, nambala nayintini.
Twente, nambala twente, mwanarumi kudera uku. Viri makora.
Viri makora.
39 Sono ine nkhugomezga ise tikufika nkhanira mu nthowa
uku sono, ntheura ise…[M’bale wakuti, “Awo ŵakwana.”—
Munozgi] Ukuti vichi? [“Awo ŵakwana.”] Awo ŵakwana pa
nyengo iyi. Viri makora. Enya, laŵiskani kudera uku ndipo
gomezgani. Viri makora.

Tiyeni tiwone, usange wa pa piyano, mwapasipasi ndipo
mwakachetechete,Gomezgani, nkhanira mwapasipasi chomene.
40 Ŵanthu ŵanandi mu nthowa umu ndi ŵalendo kwa ine.
Ine nkhumumanyani yayi imwe. Sono muli ŵanji muno awo
ŵachali na makadi gha pemphero, ŵanji panyake ŵalije makadi
gha pemphero. Panyake ise tichemerengemo ŵanyake ŵanandi
mu mzere wa pemphero mu maminiti ghachoko waka, para ise
tamalizga waka kunyoroska mzere uwu.
41 Ine nkhugomezga mabwana ghara muno, Doc, ghizanga
kufuma kumanyuma kula, iyo wanguchemeka, sikisitini panji
seveni-…sikisitini. Viri makora, fikani nkhanira kudera uko
ndipo sangani malo ghinu, bwana.
42 Sono, usange imwe mundachemeke, icho chirije chinthu
chimoza chakuchita na ichi, wonani, laŵiskani waka ndipo
gomezgani.

43 [M’bale wakuti, “La fifitini lichali kusoŵa, naloso.”—
Munozgi] Nambala fifitini likusoŵa. Panyake munthu
wakutondeka kuyimilira. Usange iwe ungayimilira yayi…
Munyake walaŵiske pa kadi la munthu munyake, panyake
iyo ngwakumang’wa makutu ndipo wakupulika yayi. Usange
iwo ŵali muno, fifitini, imwe ndimwe ŵakupokerereka kuti
mutore malo ghinu mu mzere. Usange iwo ŵaruta kuwaro ndipo
ŵafikengeso mu maminiti ghachoko, ŵawezgereniso mu mzere
apo nambala yawo yikuchemeka.
44 Para ise tikufika ku mzere uku, ise tichemerengemo
ŵanyake, usange Mzimu Mutuŵa ntha wakuwoneka kuti
wakuphakazga nyumba, ŵanthu, mwakuti iwo ŵangamanya
kuchizgika.
45 Sono, sono ndi nyengo yakofya, sono ndi nyengo uko
ine panyake ndiri kuyowoya Unenesko panji nkhayowoya
utesi. Sono ndi nyengo uko Yesu Khristu wakusimikizgika
kuti wali kuwuka ku ŵakufwa, panji Iyo wali kuwuka yayi
ku ŵakufwa. Sono ndi nyengo Iyo ndi mweneyura mayiro,
muhanyauno, na muyirayira, panji Iyo ntha ndi mweneyura
mayiro, muhanyauno, na muyirayira. Sono Iyo wakwenera kuti
wasimikizgire kuti ndiMuchiriski, panji Iyo ndiMuchiriski yayi.
Ndipo usange munyake wangakhumba kuti watore malo ghane,
kuti warombere ŵarwari, imwe ndimwe ŵakupokerereka kuti
mwize ndipo torani malo ghane.
46 Kasi mbalinga ŵa imwe mu mzere wa pemphero umu, apo
imwe mukulaŵiska kuno, imwe muli mu mzere wa pemphero
sono, mukundimanya yayi ine, ndipo imwe mukumanya kuti ine
nkhumumanyani yayi imwe panji chirichose za imwe, kwezgani
muchanya mawoko ghinu.
47 Kuwaro mu gulu, imwe mukumanya kuti ine nkhumanya
kalikose yayi za imwe, kwezgani muchanya woko linu (kweni
ndimwe ŵarwari) kuwaro mu gulu. Wonani, apo imwe muli.
48 Sono kasi Chiuta wachitenge vichi? Liripo Lemba,
Mzimu wa Chiuta uli muno, sono kasi ichi chichitikenge?
Usange ine ningajipereka ndamwene ku Mzimu Mutuŵa, ichi
chichitikenge. Ndipo ichi chichitikenge yayi pekhapekha iwe
ujipereke wamwene ku MzimuMutuŵa, “Pakuti milimo yinandi
yankhongono Yesu wakachita yayi mu charu Chake Yekha,
chifukwa cha kuwura kugomezga kwawo.”
49 Sono imwe gomezgani na mtima winu wose, muŵe
ŵantchindi chomene umo imwe mungachitira. Yimilirani
mwakachetechete, laŵiskani. Usange Mzimu Mutuŵa wachita
chinyake, ipo sekererani, pamanyuma gomezgani.
50 Sono, Fumu, chose icho ise tiri nacho, chose icho ise
tiri…Iwo ŵayimilira mpaka marundi ghawo ghakuŵinya, iwo
ŵakhala mpaka iwo ŵakhala pachoko kukomoka. Sono, Fumu,
zomerezgani ichi chimanyikwe kuti Imwe ndimwe Chiuta.

Ndipo ine nalichemera gulu ili pamoza, pa kulangura Kwinu.
Ndipo ine ndayimirira pano, ntha kuti ŵandiwone, panji ntha
kuyezga kuchitanga ngati mukuru panji kuchitanga chinyake
mwakulekana, kweni ndi chifukwa chakuti ndi kutumika uko
kwandituma ine kwizira mwaMungelo, ndipo kukakhozgeka na
Mazgu Ghinu. Zomerezgani ichi chimanyikwe usiku uwu kuti
Imwe ndimwe Yesu Khristu, Mwana wa Chiuta, uyo wakawuka
ku ŵakufwa; ndipo Imwe mukukhala mu Mpingo Winu, mu
ŵanthu Ŵinu, kuti muchite na kurutirizga utumiki weneula
Imwe mukaŵa nawo para Imwe mukaŵa pano mu thupi la
munofu. Perekani ichi, Fumu. Ndipo ise timurumbeninge Imwe,
mu Zina la Yesu Khristu. Amen.
51 Sono kasi Billy Paul walinkhu, kasi iyo wali mu nyumba
iyi? Kasi iyo waruta? Panji, munyake wakwenera kuti wafike
kuno kuti watore makadi agha gha pemphero, wonani. Zanga,
M’bale…?…Mwanakazi wali na kadi la pemphero mu woko
lake. Iwe pereka waka ili kwa iyo, wona.

Muŵe nkhanira ŵantchindi sono.
52 Sono dona uyu apa, umo ine nkhumanyira, ndi mlendo
mwakufikapo kwa ine. Ndipo apa pali chakuchitika
cheneko cha Lemba, ŵanthu ŵaŵiri ndipo mitundu yiŵiri
yakupambanapambana.
53 Yesu wakiza ku chisime nyengo yimoza, mu Yohane Mutuŵa
4, ndipo wakakumana na mwanakazi wa ku Samariya. Ndipo
Iyo wakayowoya ku mwanakazi kanyengo kachoko, mpaka Iyo
wakasanga icho suzgo lake likaŵa. Ndipo Iyo wakamuphalira
mwanakazi suzgo lake. Ndipo, para Iyo wakati wachita,
mwanakazi wakamanya kuti wakaŵa Mesiya. Kasi mbalinga
ŵakumanya icho? Mukukumbukira kudumbirana kwawo? Iyo
wakati, “Mwanakazi, nditorere maji Ine ndimwe.” Kasi Iyo
wakachitanga vichi? Wakasandanga mzimu wake.
54 Ndipo iyo wakati, “Chisime ntchakuzongoka, ndipo Imwe
mulije chakutekera. Ndi mwambo yayi kwa Imwe kuti, Muyuda,
wafumbe Ŵasamariya chantheura.”
55 Iyo wakati, “Kweni usange iwe ukamumanyenge Uyo iwe
ukuyowoyeskana nayo, iwe nthena wangundiromba Ine maji.”
56 Ndipo ntheura kudumbirana kukarutirira mpaka Iyo
wakasanga icho likaŵa suzgo lake. Kasi mbalinga ŵakumanya
kasi suzgo lake likaŵa vichi? Iyo wakakhalanga umoyo wa
m’chigoloro. Ntheura Iyo wakati, “Ruta ukatore mfumu wako
ndipo mukize kuno.”

Iyo wakati, “Ine ndirije mwanarumi waliyose.”
57 Wakati, “Uwombunenesko. Iwe ukaŵapo nawo ŵankhonde,
ndipo mweneuyo iwe ukukhala nayo sono ndi mfumu wako
yayi.”

58 Sono pulikani icho mwanakazi wakayowoya. Iyo wakati,
“Bwana, ine nkhuwona kuti Imwe ndimwe Muprofeti. Ise
tikumanya paraMesiya wafika Iyo wazamkutiphalira vinthu ivi.
Mesiya, chimanyikwiro cha Mesiya, Iyo wazamuchita ichi para
Iyo wafika; chifukwa Iyo wakaŵa Chiuta-Muprofeti, Muprofeti,
uyo Moses wakayowoyanga.” Wakati, “Ise tikumanya Mesiya
wazamuchita ichi para Iyo wafika, kweni Imwe Ndimwe njani?”

Iyo wakati, “Ine ndine Iyo uyo wakuyowoya kwa iwe.”
59 Ndipo mwanakazi wakachimbirira mu msumba ndipo
wakaphalira ŵanthu, “Zaninge, muwone Munthu Uyo
wandiphalira vinthu ivyo ine ndiri kuchita. Kasi uyu ndi
Mesiya yayi?”
60 Ndipo apa payimilira mwanakazi wa ku Ethiopia kukumana
na mwanarumi wa Anglo-Saxon, nyengo yakudankha
kukumana mu umoyo; uyo ise tikuchema mwanakazi mufipa,
mwanarumi mzungu. Para fumbo lira likati lafumbika kula,
mu kusankhana mtundu, panthazi pa Yesu, Iyo wakaŵapanga
iwo ŵamanye mwaluŵiro chomene: palije mphambano mu
mitundu ya ŵanthu. Ise tose tikufumira ku khuni limoza, Adam
na Eva. Ndendende. Vyaru ivyo ise tikakhalamo, vikasintha
mtundu withu; tikaŵavye chakuchita na ichi. Chiuta wakafwira
vilengiwa vyose: munthu mzungu, munthu mufipa, munthu wa
yelo, munthu muswesi, munthu muchesamu, na wose. Iwo wose
ndi vilengiwa vya Chiuta.
61 Kweni dona wayimilira apa wakukhumba chinyake.
Panyake iyo ndi wakugomezga, panyake yayi. Panyake iyo
ndi wakwananga. Iyo panyake wangaŵa mutuŵa. Iyo panyake
wangaŵamurwari, iyo panyake wangaŵa yayi. Iyo panyake wali
na chakukhumba; suzgo la ndalama. Iyo panyake wayimilira
munyakeso. Ine nkhumanya yayi. Ine ndiri kumuwonapo yayi
iyo, ndipo ine nkhumanya kalikose yayi chifukwa icho iyo
waliri kuno kuruska chirichose. Ndipo dona wakumanya icho.
Ndi unenesko uwo, dona? [Mlongosi wakuti, “Enya, bwana.”—
Munozgi] Usange uwo mbunenesko, kwezga muchanya woko
lako mwakuti ŵanthu ŵawone. Kwezga waka muchanya woko
lako mwakuti ŵanthu…Kwezga waka muchanya woko lako.
Uku ndi kukumana kwithu kwakudankha. Sono usange Fumu
Yesu…
62 Usange iyo ndimurwari, ine ningamuchizga yayi iyo kuruska
umo ine ningamuchizgirani imwe. Kweni usange—usange Yesu
wali muno Iyo wangamuchizga yayi iyo, chifukwa Iyo wakachita
kale ichi para Iyo wakati wafwa pa Mphinjika. Kweni Iyo
wangamanya kuchita chinyake kusimikizgira kuti Iyo wachali
ndithu Yesu mweneyura, ndipo iyo mbwenu wagomezgenge
ichi, iyo mbwenu wachirenge. Ndipo nyengo yeneyira iyo
wachirenge, imwe mbwenu muchirenge, namweso, usange imwe
mugomezgenge ichi. Ndi unenesko uwo? Sono, nkhuromba

Fumu yipereke ichi. Ine nkhulindizga kuphakazga kwa Mzimu
Mutuŵa, nkhumanya.
63 Ndipo sono, mu Zina la Yesu Khristu, ine nkhuŵika mzimu
uliwose muno pasi pa ulamuliro wane, ku uchindami wa Chiuta.
64 Sono, dona, ine nkhukhumba kuti iwe ulaŵiske kwa ine
kanyengo kachoko waka. Ine nkhukhumba kuti iwe ugomezge
na mtima wako wose. Ndipo ine nkhumanya chirichose yayi
chifukwa icho iwe uliri kuno, kasi ndiwe njani, kuruska
chirichose. Kweni Chiuta wakumanya vyose vya iwe. Kweni
usange Chiuta wandiphalirenge ine icho iwe uliri kuno, ntheura
iwe ugomezgenge kuti Yesu Khristu, Mwana wa Chiuta, wali
muno kuti wawoneske na kuchita umo Iyo wakachitira para Iyo
wakaŵa pano pa charu chapasi?
65 Kasi gulu ligomezgenge, na kuzomerezgana kumoza?
66 Sono ise tiri apa, chakuchitika chayambika. Ise tose
takwezga mawoko ghithu muchanya, ise ndise ŵalendo kwa
yumoza na munyake. Mzimu Mutuŵa wakalemba Baibolo,
wakati vinthu ivi vizamkuchitika mu nyengo iyi, kuti Yesu
wakawuka ku ŵakufwa ndipo vinthu ivi vizamurutirira,
utumiki Wake uzamurutirira, ndipo mu mazuŵa ghaumaliro
agha uwu uzamkuŵa waka ndendende umo Iyo wakalayizgira
kuti ndimo uzamkuŵira. Sono kasi uwu ndi unenesko?
67 Dona, apo iyo ngwakutimbanizgika, nkhumanya, iyo
wakupikisha mawoko ghake chifukwa iyo wakupulika
mwachilendo pa nyengo iyi. Ntha chifukwa chakuti iyo
wayimilira panthazi pane; ine ndine mdumbu wake,
ningamupangiska yayi iyo kupulika ntheura. Kweni iyo ndi—iyo
wakumanya kuti chinyake chikuchitika. Ndipo iwe ukuchiwona
chithuzithuzi chira kula chiri na Kuŵara kula pa ichi, mlongosi?
Icho ndicho chikukupangiska iwe kupulika mwantheura. Yura
ndi Mungelo yura wa Fumu, Ichi chiri nkhanira pachanya pa
iwe sono. Ndipo iwe uli kuno kuti ine nikurombere, chifukwa
cha suzgo la msana ilo iwe ukusuzgika nalo. Uwo mbunenesko,
kwezga muchanya woko lako.
68 Sono kasi iwe ukugomezga? Wona, wavumburenge, chisisi
cha mtima. Ngati ndiumo Iyo wakayowoyera, “Iwe uli na
ŵanarumi ŵankhonde.”
69 Imwe mukuti ine…sono, mwaŵalendo, imwe panyake
mungati, “M’bale Branham wangusachizga icho.”
70 Tiyeni tiwone usange Uwu wangusachizga. Ine
nkhugomezga Uwu wanguti iwe ukaŵa na suzgo la msana.
Wanguŵa unenesko uwo? [Mlongosi wakuti, “Enya.”—Munozgi]
Uwo wanguŵa unenesko? [“Enya, bwana.”] Ndipo iwe, iwe
ukaŵapo na opareshoni, naweso, ndipo iwe wafika waka
kufuma ku chipatala. Ndipo, mwakuti iwe panyake ungamanya
kuti ine pakuŵa muteŵeti wa Chiuta, mfumu wako wakhala
kumanyuma kula. Ndipo iyo wali na suzgo, nayoso. Usange

ine ningakuphalira icho ndi suzgo la mfumu wako, kasi iwe
ugomezgenge? [“Enya, bwana.”] Iyo wali na suzgo na kulwandi
kwake kweniso na msana wake. Ndi unenesko uwo? Kwezga
muchanya woko lako. Ine ndikuphalirenge chinthu chinyakeso.
Ine nkhuwona mwanarumi mwanichi, mwana wako mnyamata,
wakhala nkhanira kumanyuma kula, nayoso. Mbunenesko.
Ndipo mwana wako mnyamata wali na mtundu unyake wa
urwari. Uwo mbunenesko. Mrs. Stovall ndilo zina lako. Ndilo
zina lako, Mrs. Stovall. Rutanga kunyumba, Yesu Khristu
wazgora malurombo ghako! Iwe ungamanya kupokera icho iwe
wanguromba, mu Zina la Yesu.
71 Sono gomezgani waka! Mose imwe mwaŵanthu ŵafipa,
gomezgani na mtima winu wose sono. Kasi imwe mukumanya
kuti YesuKhristu, MwanawaChiuta, wali kuwuka kuŵakufwa?
Uwo ndi Mzimu Wake uwo ukumupangiskani imwe kupulika
ntheura.
72 Sono apa pali mwanakazi mzungu. Ine nkhumumanya yayi
iyo, nkhumanya kalikose yayi kwali iyo ndinjani, icho iyo wali,
panji—panji icho iwe uliri kuno. Usange uwo mbunenesko,
kwezga muchanya woko lako. Sono kasi iwe ukugomezga?
Usange Chiuta wachitenge, wangamanya kuvumbura mtima
wake, ngati ndiumo Iyo wakachitira ku mwanakazi pa chisime,
ngati ndiumo Iyo wanguchitira ku mwanakazi mufipa, kasi ndi
ŵazungu ŵalinga ŵagomezgenge usange Iyo wakachita ichi?
Apa, ine na mwanakazi uyu, tose taŵiri na mawoko ghithu
muchanya, uku ndi kukumana kwithu kwakudankha.
73 Ine niyowoye chinthu chimoza, dona ntha wakufumira
chakudera kuno. Iwe wiza kufuma kuvuma, kwizanga
kuzambwe para iwe ukwiza kuno. Uwo mbunenesko. Iwe
ukufumira ku Ohio, ndipo msumba ukaŵa Dayton. Uwo
mbunenesko. Ndipo icho iwe uliri kuno, ndi chifukwa chakuti
iwe uli na kufoka. Ndipo iwe uli na kaŵiro kakutimbanizgika,
chifukwa iwe ukutondeka kugona. Iwe ukuchita kutora mtundu
unyake wa mankhwala chifukwa cha icho. Iwo ŵakukuchema
iwe “Dixie,” uwo mbunenesko, Mason. Uwo mbunenesko.
Rutanga, iwe wamugona sono, kufumira usiku uwu na kunthazi.
Yesu Khristu wakuchizga iwe. Rutanga mu Zina la Fumu.
74 Usange iwe ungagomezga! Sono imwe kuwaro uko mu
gulu, apo kuphakazga kwa Mzimu Mutuŵa kuli muno, imwe
gomezgani, imwe mwaŵeneimwe mulije makadi ghapemphero.
75 Kasi ndi vichi na munthu mulara uyo wanguyimirira
uku kanyengo kajumpha, uyo, ntha wangaŵa…wangutondeka
kufika mu mzere, iyo wanguŵa na nambala yinyake, kasi
iyo wanguŵankhu? Iwe, yimirira pa marundi ghako. Kasi iwe
ukugomezga kuti Yesu Khristu ndi Mwana wa Chiuta? Kasi
iwe ukundigomezga ine kuŵa muprofeti Wake? [M’bale wakuti,
“Enya, bwana.”—Munozgi] Viri makora. Iwe uli na suzgo na

maphapu ghako. Uwo mbunenesko. Ili lakureka sono, rutanga
kunyumba ndipo ukaŵe makora! Yesu wakupangira phapu
liphya, wona.

Uŵe na chipulikano, ndipo gomezga. Chiuta ndi Chiuta.
76 Kasi iwe uli makora, bwana? Kasi iwe ukumugomezga Fumu
Yesu Khristu? [M’bale wakuti, “Amen.”—Munozgi]
77 Sono, kukaŵa mwanarumi wakiza kwa Yesu nyengo yimoza,
ndipo iyo wakaruta ndipo wakaponoskeka, ndipo wakaruta
ndipo wakaphalira mubwezi munyake, ndipo wakiza nayo.
Ndipo mubwezi uyu…Wakamuphalira iyo kuti iyo wakaŵa
wakugomezga. Ndipo iyo wakazukuma pa kupulika kwake,
ndipo iyo wakati, “Kasi Imwe mukandimanya pauli ine?”
78 Iyo wakati, “Pambere Filipu wandakucheme iwe, para iwe
ukaŵa musi mwa khuni, Ine nkhakuwona iwe.” Kula kukaŵa
makilomita fote-eyiti kuzungulira phiri. Kuyenda wapasi, uwu
ukamutorera dazi kuti wawerere ku mzere wa pemphero, ndi
penepapo iyo wakafika mu mzere wa pemphero.
79 Kasi iwe ukugomezga kuti Yesu wangandiphalira ine ilo
ndi suzgo lako? [M’bale wakuti, “Enya, bwana.”—Munozgi]
Kasi iwe ugomezgenge na mtima wako wose? [“Enya, bwana.”]
Kasi gulu ligomezgenge na mtima wawo wose? Ntha ndi cha
iyomwene icho iyo wizira kuno. Ichi ntcha munthu munyake;
ndipo yura ndi mwanakazi, ndipo iyo waphimbika na nyifwa,
uyo ndi munung’una wako. Ntha ndi ndendende wako…
ndi munung’una wako pa ŵamama pa mitala. Ndipo iyo wali
muno yayi. Iyo wali mu chipatala mu Tennessee. Ntheura
naweso ukufumira kwenekula. Ndipo iwe ndiwe…Mwanakazi
wakaŵapo na opareshoni, kweni iyi ntha yikamuchitira
chiweme chirichose. Ndipo iwe wayimirira m’malo mwa
iyo. Chiuta wapereke chakupempha chako. Rutanga, ndipo
nkhurombaChiutawamuchizgemwanakazi yura na kumupanga
iyo wamusuma, pa chikhazi cha chipulikano cha mwanarumi
uyu.
80 Fumu Chiuta, ise tikumususka devulu yura uyo wakutora
umoyo wa mwanakazi yura. Ndipo mphanyi munthu uyu, uyo
ndi wapachibale kwa iyo, wakhale wamoyo chifukwa iyo wafika
ndipo wayimirira m’malo mwa iyo. Yesu, Imwe mukayimirira pa
Mphinjikam’malomwa ise, ndipo Imwemukatichizga ise. Ndipo
ise tikumugomezgani Imwe. Nkhuromba ichi chiŵe ntheura.
Amen.

Ruta, gomezganga sono, m’bale. Reka kughanaghana za
chinyake chirichose.
81 Kasi iwe uli makora? Ise ndise ŵalendo kwa yumoza
na munyake. Iyi ndi nyengo yithu yakudankha kukumana.
(Sono uŵe waka wantchindi, ndipo tegherezga mwatcheru
ndipo romba.) Usange ise tikumanyana yayi yumoza na
munyake, ndipo ndise ŵalendo kwa yumoza na munyake,

panyake ndi nyengo yithu yakudankha kukumana. Ndi unenesko
uwo? Usange iyi ndi nyengo yakudankha kukumana, kwezga
muchanya woko lako. Usange Chiuta wavumburenge kwa ine
icho ndi suzgo lako, ntheura iwe undigomezgenge ine kuŵa
muteŵeti Wake? [“Enya, ine nkhugomezga iwe ndiwe. Iwe
ndiwe muteŵeti wa Khristu.”] Ine ndikuphalirenge sono. Ise
tindakumanepo nakale, kweni iwe ndiwe wa ku Kentucky. Uwo
mbunenesko. Iwe ukufumira ku malo ghakuchemeka Somerset,
Kentucky. Uwo mbunenesko ndendende. Ine nkhufumira ku
Burkesville, Kentucky. Ndipo iwe ukusuzgika na suzgo ilo
liri mu—munthumbo, matumbo, chigaŵa chakumusi. Ndi
vyakutupa. Uwo mbunenesko. Viri makora, Wakutemweka
[“O!”], iwe rutanga, Chiuta wapereke machirisko ghako kwa
iwe. [“O!”]
82 Kasi iwe ukugomezga pa Mwana wa Chiuta, Yesu
wakuwuka? [Mlongosi wakuchemerezga kamozaso,
“O!”—Munozgi.] Usange imwe mungagomezga! Imwe panyake
mungazizwa chifukwa icho dona wakusekerera. Imwe
mungachita, namweso, [“O!”] usange imwe mukaŵenge mu
kaŵiro kakufwa. [“Rumbani Zina Lake!”]
83 Ine nkhukumanya yayi iwe. Kweni ine ntha…Usange ine
nkhunangiska yayi, ine nkhugomezga iwe wangubapatizika
mlenji uwu, chifukwa ine nkhuwona kuti iwe wachita chinyake
chiweme. Kweni, kukumanya iwe, ine nkhukumanya yayi. Iwe
wangunjira waka mu chiziŵa, ndipo chira changuŵa…iyo
wanguŵa—iyo wangubapatizika. Kweni kasi iwe ukugomezga
kuti Yesu wangavumbula kwa ine masuzgo ghako? Kasi
gulu likugomezga icho na mtima wawo wose? Ine nkhuwona
mwanakazi wakuwoneka pakatikati pa ine na iwe. Iwe
wayimirira muno m’malo mwa mwanakazi, ndipo mwanakazi
ndi mulara chomeniko kuruska iwe. Chifukwa, ndi mama
wako. Iyo wali muno yayi. Iyo wakufumira ku Georgia. Ndipo
iyo watimbanizgika chomene. Icho chiriko, ndi kusintha kwa
umoyo, kuleka kwa mapiriyodi. Ndipo iwe wayimirira m’malo
mwa mama wako. Uwo mbunenesko. Enya, iwo ŵachirenge ku
ili, na kuŵa makora. Iwe rutanga, gomezganga sono, chose ichi
chimarenge. Ukaŵaphalire iwo kuti ŵaŵe na chikanga chikuru.
84 Chiuta wakutumbike iwe, mwanarumi mwanichi. Uŵe na
chipulikano. Gomezga na mtima wako wose. Usange iwe
ungagomezga! Pemphera.
85 Ine nkhusachizga kuti iwe na ine ndise ŵalendo. Chiuta
wakukumanya iwe ndipo Iyo wakundimanya ine. Kweni kasi
Chiuta wangavumbura kwa ine suzgo lako? Ndipo usange Iyo
wangachita, kasi iwe umugomezgenge Iyo?
86 Kasi ndi ŵanthu ŵalinga muno ŵangagomezga, na kuti,
“Chiuta, ine ndigomezgenge usange Imwe mumuphalirenge
mwanarumi yura”?

87 Pachoko waka. Dona wakhala nkhanira kumanyuma kwa
ŵasungwana aŵa uku, wakulaŵiska kwa ine, iyo wakusuzgika
na misempha yakutupa. Ndipo iyo wakhala uko, wakurombera
munyake. Ndipo mzimu wake wakhwaska Msofi Mukuru, ndipo
iyo wakumana na Chiuta. Iwe ukurombera mubwezi wako,
uyo wali na suzgo la kuzweta mutu. Ndipo iwo ŵakukhala
mu—msumba, msumba uchoko, ndi Corydon, Indiana. Uwo
mbunenesko. Usange iwe ungagomezga, iwe ungamanya
kupokera icho iwe wanguromba. Amen.
88 Iwe ukaŵa na suzgo la mtima; kufupi ku umaliro wa
msewu. Reka ine ndikuphalire iwe limoza la masuzgo ghako,
nangauli, kukhweŵanga ndudu. Lindizga miniti pera, mzimu
ula wanguduka nyengo yira. Iyo wakukhumba yayi kuchita
icho. Icho ndicho chikupangiska suzgo lako. Uku, ndi
mwanarumi mwanichi uyu wakhala nkhanira kudera uku,
iyo wakukhumba kuti wareke kukhweŵa ndudu, nayoso.
Usange iyo wagomezgenge na mtima wake wose, chizgoŵezi cha
kukhweŵa ndudu chimarenge. Usange iwe ungagomezga! Iwe
ukugomezga ichi? Usange iwe ugomezgenge ichi na kuchitapo
kanthu pa ichi, iwe ungamanya kuŵa na uwombozi wako;
ntheura ungachita nawe. Iwe ukufumira kuno yayi. Iwe
ukufumira kutali na kuno, naweso. Iwe rutanga ku Owensboro
sono, rumbanga Fumu. Uŵe na chipulikano mwa Chiuta.
89 Ine nkhukumanya iwe, kweni ine nkhumanya yayi icho
chanangika na iwe. Usange Fumu yivumburenge kwa ine icho
ndi suzgo lako, kasi iwe umugomezgenge Iyo? Ntheura suzgo
lako la munthumbo limarenge. Viri makora. Ruta kunyumba
ndipo sekereranga, gomezga na mtima wako wose.
90 Ine nkhukayika usange ine nkhukumanya iwe. Kasi ndise
ŵalendo kwa yumoza na munyake? [Mlongosi wakuti, “Enya.”—
Munozgi] Kasi iwe ukugomezga kuti icho ine…? Usange ine
nikuphalirenge unenesko, iwe mbwenu umanyenge kuti uwu
wanguŵa unenesko panji yayi. [“Enya.”] Viri makora, suzgo
lako la mtima limarenge. Rutanga kunyumba ndipo ukakhale
makora.
91 Ine nkhukumanya yayi iwe, kweni Chiuta wakukumanya
iwe. Kasi iwe ukugomezga usange ine ningakuphalira ilo likaŵa
suzgo lako, na uko ili likaŵa, iwe mbwenu uchirenge? Mu msana
wako. Rutanga kunyumba sono, ili likulekenge iwe ndipo iwe
uŵenge makora.
92 Iwe ukughanaghana kuti Chiuta wangachizga chakutupa
chira na kuchizga ichi, kwambura opareshoni? Iwe ukuchita?
Kwezga muchanya mawoko ghako usange iwe ukugomezga ichi.
Rutanga kunyumba ndipo pokera ichi, mu Zina la Fumu Yesu.
Gomezga.
93 Chachilendo, para ine nanguyowoya kuti, iwe wanguŵa
na chinthu chenechira. Chakutupa. Iwe wangupulika

mwachilendo para ine nanguyowoya icho, chifukwa mizimu
yose yiŵiri yanguduka, nyengo yeneyira. Rutanga, Yesu Khristu
wakuchizgenge iwe. Gomezga.
94 Iwe ndiwe mwanarumi mwanichi, kuŵa na kuphwanya
marundi, kweni kasi iwe ukugomezga Yesu wakuchizgenge iwe?
Usange iwe ukuchita, yenda rutanga, ndipo ukaŵe makora.
95 Kasi ndimwe ŵalinga mukugomezga na mtima winu wose?
96 Uli usange ine nanguyowoya lizgu yayi kwa iwe, kweni
nangukuphalira kuti Chiuta wangukuchizga para iwe wanguti
wafika pa kona kula ndipo iwe wanguŵa na kapulikiro
kachilendo kala, kasi iwe undigomezgenge ine? Rutanga
kunyumba, iwe wachira. Yesu Khristu wakuchizga iwe.
97 Iwe ndiwe mwanakazi mwanichi uyo wakusuzgika na
kutimbanizgika. Kasi iwe ukugomezga kuti Chiuta wachizgenge
kutimbanizgika kula na kufumyako ichi kwa iwe? Iwe wakhala
ukuyezga kuti usange malo kuti uyambirepo. Ichi chiri nkhanira
apa. Rutanga sono, sekereranga, kondwanga. Ili lamara, kwa
iwe. Gomezga na mtima wako wose.
98 Iwe uli na kaŵiro ka kutimbanizgika ako kapangiska suzgo
la munthumbo. Iwe wanguchizgika para iwe wanguti wayimilira
kumanyuma kula, bwana. Ndicho chifukwa ine nalindizganga
iwe kuti ufike. Rutanga, ukarye chakurya chako chakugonera,
ukakhale makora.
99 Suzgo la dona,manjenje, kutimbanizgika.Uwombunenesko.
Ili likurekenge iwe sono. Rutanga kunyumba ndipo ukaŵe
makora, mu Zina la Fumu Yesu. Uŵe waka na chipulikano.
100 Iwe uli na suzgo la wanakazi, uwo mbunenesko,
likukupangiska kutayanga maji. Ndi kureka kwa mapiriyodi.
Gomezga, Yesu Khristu wakuchizgenge iwe. Rutanga
kunyumba, ndipo gomezga na mtima wako wose.
101 Sono, iwe uli na suzgo likuru, liri mu mtima wako, kugata.
Kasi iwe ukugomezga kuti Yesu Khristu wakuchizga iwe?
[Mlongosi wakuti, “Enya.”—Munozgi] Usange iwe ukugomezga
ichi, rutanga mu Zina la Fumu, ndipo ukaŵe makora. Uŵe na
chipulikano mwa Chiuta.
102 Viri makora, m’bale, kasi iwe ukugomezga kuti Yesu Khristu
wakuchizga iwe, naweso? Khiranga waka na mzere, rumbanga
waka Fumu.
103 Kasimbalinga kuwaro uko sono awoŵakugomezga pa Fumu
Yesu? Iyo wakumanya waliyose…
104 Mrs. Nash, ine nkhukumanya iwe, kweni ine ningazizipizga
yayi Kuŵara kula kulenderanga pa iwe. Ine nkhukumanya iwe,
kweni iwe ukurombera munyake. Ndi mwana muchoko, mwana
muchoko, ntha wakukhala kuno. Uyu wakukhala kusika mu
Tennessee. Kweniso, iwe ukurombera mubwezi wako dokotala
uyo wali na suzgo la mtima. Ndipo muwoli wake wakaŵa waka

na kuchita zazi kuchoko. Uwombunenesko. Gomezga, ndipo iwe
ungamanya kuŵa makora.
105 Donamuchokowakhala ku umalirowampando uko, waŵika
njoŵe yake pa mlomo wake, kasi iwe ukughanaghana vichi,
dona mwanichi? Iwe uli kuŵa na kaŵiro kakutimbanizgika.
Iwe ukuchita mantha za kuŵa na kumoza kunyake. Uwo
mbunenesko. Usange uwombunenesko, kwezga muchanya woko
lako, apo iwe ukupuputa masozi ghako ku maso kwako. Kuchita
mantha yayi, ndipo iwe uŵenge nako yayi uku.
106 Dona wakhala kufupi na iwe uko, iwe uli na asthma, suzgo
mu chigolomiro. Reka kukhweŵa, ili likulekenge iwe.
107 Uŵe na chipulikano mwa Chiuta. Gomezga na mtima wako
wose. Usange iwe ungagomezga, vinthu vyose ndi vyamachitiko!
108 Apa pali dona wakhala nkhanira kumanyuma kwa dona
uyu uku. Ine ndiri na chisimikizgo kuti iwe ndiwe…Dona,
pachoko waka, zina lake ndi Mrs. Evans. Iyo wakufumira ku
Kentucky, Louisville. Uwo mbunenesko. Ine nkhukumanya yayi
iwe. Iwe ukumanya uwo ndi unenesko. Iwe uli na suzgo la
mtima, uli na suzgo namakutu ghako. Uwombunenesko. Usange
uwo mbunenesko, kwezga muchanya woko lako. Rutanga ku
Louisville, Yesu Khristu wakuchizga iwe.
109 Ine nkhulangura chipulikano chako, mu Zina la Yesu
Khristu, kuti ugomezge ichi. Walimo munyake muno, gomezga
na mtima wako wose! Nkhanira kumanyuma uko, wayimilira
kumanyuma uko, iwe gomezga. Imwe ntha mukwenera kuŵa ku
malo kunyake. Uko ku chigaŵa ichi, gomezgani! Kasi ndimwe
ŵalinga kumanyuma uko mukukhumba machirisko? Kwezgani
mawoko ghinu, ndipo yowoyani, “Ine nkhugomezga, Fumu.”
Muŵe na chipulikano!
110 Wakhala nkhanira kumanyuma mu chigaŵa ichi uku, ine
nkhuwona mwanarumi uyo wakuromba mwakufikapo, mu
mboniwoni, wayimirira uko, iyo ndi mupharazgi, iyo wayimirira
pafupi na gome, ndipo iyo wakupharazga kuti wakuriske…
wakuromba kuti utumiki wake ukure. Ine ndiri kumuwonapo
yayi iyo nakale mu umoyo wane. Kweni icho ndicho iwe
ukuromba, m’bale. Iwe uŵenge nacho ichi sono. Gomezga pa
Fumu Yesu!
111 Kuli mwanarumi wakhala kumanyuma kwake kula, uyowali
na chinyake chakwanangika na woko lake, vyakutupa pa woko
lake. Iyo waliso…Usange iwe ugomezgenge ichi, bwana, iwe
ungamanya kuŵa nagho machirisko ghako. Amen.
112 Kuwaro waka uku ku umaliro wa mzere uwu uku, wachiŵiri
mkati, dona muchoko na mutu wake wasindama, nkhanira
kumanyuma kurazga kumanyuma, wakhala uko wakuromba,
wali na suzgo la chithuziro. Ndicho ichi, dona, iwe kwezga woko
lako, ndipo ine nkhumanya iwe—iwe wanguŵa wamweneiwe

warombanga. Iwe wangupokera machirisko ghako nkhanira
nyengo yeneyira.
113 Mukuti uli na ichi, kasi imwe mukugomezga Yesu
wakauka ku ŵakufwa? Kasi Iyo wali muno sono? Kasi imwe
mukumugomezga Iyo? Ntheura usange imwe mundigomezgenge
ine, usange ine ndamuphalirani Unenesko wa Baibolo,
ndipo Chiuta wang’anamuka ndipo wakhozgera kuti ine
ndamuphalirani Unenesko, icho chikung’anamura kuti,
mwakufikapo kuti, Fumu Yesu wali muno. Ndi unenesko
uwo?
114 Ntheura imwe muchite ichi, muchite ichi, kukayika yayi,
imwe ŵikani mawoko ghinu pa munyake wakhala kufupi
na imwe. Ine ndipempherenge kufuma nkhanira pano, ndipo
gulu lose la imwe lichizgikenge sono nthena usange imwe
mugomezgenge ichi. Kasi imwe mugomezgenge ichi? Ŵikani
mawoko ghinu pa yumoza na munyake, ntheura. Mose imwe
mukugomezga kuti muchirenge sono, yowoyani, “Amen.” [Gulu
likuti, “Amen.”—Munozgi] Sono imwe…Ine ndiyowoyenge
lurombo ili. Imwe rombani ichi, imwe rombani ichi pamanyuma
pa ine:
115 O Fumu, Mlengi wa Kuchanya na charu chapasi, Chata
wa Umoyo wamuyirayira, Mupi wa chawanangwa chirichose
chiweme, ine ndiri na chakusoŵeka, Fumu, cha nkhongono Yinu
ya machirisko. Ndipo ine nkhuromba kuti Imwe mundipenge
chipulikano kuti ndichizomere ichi. Ilo ndi phangano Linu.
Ine nkhugomezga kuti Imwe ndimwe Yesu mweneyura uyo
wakayenda mumphepete mwa nyanja ya Galileya, mukasuzgika
pasi pa Pontiyo Pilato, mukafwa, mukawuka, mukakwera
Kuchanya, mukapereka vyawanangwa ku ŵanthu, kwizira mu
Mzimu Mutuŵa. Ine nkhugomezga Mzimu Mutuŵa wali
muno kuchitanga mlimo weneula uwo Imwe mukachita
para Imwe mukaŵa pano. Ine nkhupokerera phangano
lira. Ine nkhuzomera machirisko ghane. Ine nkhupangana
kukhalira umoyo Imwe na kupulikira Marango Ghinu, kwenda
mu Kuŵara. Ndipo sono ine nkhugomezga, chifukwa ine
ndazomerezga ichi, kuti ine ndachizgika kwizira mu vitimbo
Vyinu.
116 Khalani nkhanira chete. Sono ghanaghanani waka, uko ndi
kuzomerezga kwinu, Chiuta wanjirenge mwa imwe sono nthena.
Thutiranimo Mzimu Mutuŵa, kwizira mu chipulikano, “Ine
nkhugomezga kuti suzgo lane likuchizgika. Ine nkhugomezga
kuti urwari wane wose wafumiskikapo.” Imwe sono muli
nkhanira mu Kuŵapo kwa Chiuta. Kasi imwe mukuwupulika
yayi Mzimu uwo? Jurani mitima yinu, chinu—chipulikano chinu.
Mzimu Mutuŵa wakuchizga ŵanthu sono nthena; msungwana
muchoko wakhala waka uku, yumoza munyake kumaryero.
Gome lose likuwoneka kuti laŵariskika na Nkhongono ya

Khristu wakuwuka. Iyo wali pa gulu. Iyo wali mu ŵanthu. Sono,
ilo languŵa lurombo linu.
117 Sono ine ndipempherenge ndipo ndimufumbenge devulu wa
nkhayiko kuti wafumeko kwa imwe.
118 O Fumu Chiuta, Mlengi wa Kuchanya na charu chapasi,
pulikani lurombo lane, Fumu; mwaluŵiro, apo Mzimu Mutuŵa
wali muno, pambere ŵanthu ŵandaparanyike.
119 Ine nkhumususka devulu! Yesu Khristu wakauskako
kutonda kwa iwe, Iyo wakatonda ichi pa Mphinjika; Iyo
wakatonda nyifwa, devulu, gehena, na dindi, ndipowakawukaso
pa dazi lachitatu, ndipo ngwamoyo muyirayira. Fumamo umu,
Satana, iwe ndiwe chamoyo chakuthereskeka. Ŵaleke ŵanthu
aŵa, ndipo zomerezga iwo ŵachizgike, mu Zina la Fumu Yesu
Khristu.
120 Mose imwe mwazomera machirisko ghinu, yimilirani pa
marundi ghinu sono nthena.MuZina la YesuKhristu, yimilirani!
Amen. Kwezgani mawoko ghinu kwa Iyo, ndipo murumbeni Iyo.
Ŵanthu ŵekha pera awo ine nkhuwona awo ŵandayimilire, kuli
mwanarumi wakhala uku mumpando wakutchika, Gane Heelie.
Ine nkhumanya kasi suzgo lake ndi vichi, iyo wali na suzgo la
polio.
121 Ukuwoneka ngati mpando wakutchika kumanyuma uku.
Tiyeni tiwone. Apo pali utenda, dona wali na lundi limoza. Ndi
unenesko uwo? Kasi iwe ukundigomezga ine kuŵa muprofeti
wa Chiuta? Ine ndine mlendo kwa iwe. Ine ningakuchizga yayi
iwe. Kweni kasi iwe ukugomezga Chiuta wangandiphalira icho
ndi suzgo lako? [Mlongosi wakuti, “Enya.”—Munozgi] Usange
ichi chingachitika, kasi chikovwirenge iwe? Iwe uli na matenda
gha shuga. Uwo mbunenesko. Sono gomezga ichi, ndipo rutanga
kunyumba ndipo ukakhale makora, mu mpando wakutchika.
Ndicho chekha iwe ukwenera kuti uchite, ndi kugomezga pa
Fumu Yesu Khristu, ndipo chizgika!
122 Kwezga mawoko ghako sono, ndipo—ndipo yowoya,
“Nkhumuwongani Imwe, Fumu, chifukwa cha kunichizga.
Namuwongani Imwe, Fumu, chifukwa cha kunichizga. Ine
nkhumurumbani Imwe, Fumu, chifukwa cha kunichizga. Chiuta
ndi muweme! Chiuta ndi mukuru! Chiuta ngwakuzirwa! Chiuta
ndi wanadi! Chiuta wali muno! Mzimu Mutuŵa wali muno.
Nkhongono ya Chiuta yiri muno. Ndipo ine sono nkhugomezga
na chose icho chiri mwa ine, kuti Yesu Khristu, Mwana wa
Chiuta, wanichizga ine. Amen.”
123 Usange ŵalimo ŵanyake muno awo mbakususkika na
kwananga, ndipo ŵakumanya kuti zakwananga zawo ntha
ziri kusi kwa Ndopa, ndipo sono nthena mu Kuŵapo kwa
Chiuta, Uyo wakumanya maghanoghano ghinu, ndipo Mzimu
Mutuŵa wakundiphalira ine ichi, kasi imwe mukukhumba
kuti mumuzomere Iyo ngati Muponoski winu mwaŵene,

mukukhumba kuti mukumbukirike mu kuromba? Kwezgani
mawoko ghinu, mose imwe muli muno. Chiuta wakutumbike
iwe, na iwe, na iwe, na iwe, na iwe. Uwo mbunenesko.
Kumanyuma uko, iwe, na kudera uku. Nadi. Kumanyuma uku,
Chiuta wakutumbike iwe, mnyamata. Chiuta wakutumbike iwe
kudera uko. Ndipo Chiuta wakutumbike iwe. Uwo mbunenesko.
124 Wonani, Mzimu Mutuŵa wakunangiska yayi. Para Mzimu
Mutuŵa wakuti…Ine nanozgekeranga kuti nipereke chisopo
kwa M’bale Neville, pakuti cha machirisko chamara, kweni
Chinyake changuti, “Iwo ŵakukhumbika machirisko gha
uzima.” Usange imwe mukukhumba kuti mumupokere Yesu
ngati Muponoski winu mwaŵene, sindamiskani mutu winu pa
kanyengo waka. Tiyeni tirombe.
125 M’bale Neville, ine mazgu ghasasa chomene, iwe pereka
pemphero ili, chita iwe. Viri makora.
126 [M’bale Neville wakupemphera, “Ŵadada Ŵakuchanya, mu
Zina la Fumu Yesu Khristu, Uyo wayenda mwauchizi chomene
muno pakati pithu usiku uwu, apo aŵa ŵeneawo ŵasindamiska
mutu wawo, mwa chipulikano usiku uwu, kugomezganga
kuti Imwe ndimwe wamagomezgeko kuŵawombora iwo, vyose
uzima na thupi, ponoskani ŵeneawo ŵakugomezga sono mu
chipulikano chakurapa. Chiuta wakutemweka, mphanyi usiku
uwu uŵe usiku wakulekana kwa iwo. Perekani kwa iwo
sono kukhumba, O Chiuta. Ndipo perekani kwa iwo sono,
O Fumu Yesu, kukhumba kukuru kula kwakumanya kuti
zakwananga zagowokereka. Ponoskani waliyose, O Chiuta,
awo ŵasindamiska mutu wawo kuwaro kula, awo ŵaromba
chakukhumba mu lurombo. Ndipo mphanyi iwo, kufumira
nyengo iyi na kunthazi, mphanyi iwo ŵasimikizge mu mtima
wawo kuti ŵakhalirenge umoyo Iyo Uyo wakaŵafwira. Mu Zina
la Yesu na pa chifukwa cha Yesu ise tikuromba. Amen, na amen.
Yirumbike Fumu!”—Munozgi] 

